
NTIkut Angayukaanga Kuviahuktuk Kikiktami Tuktuit ilaulimaimata SARAmi katitigutainut

(July 21, 2005 -- Iqaluit, Nunavut)     Nunavut Tunngavik Timinga Angayukaak Paul Kaludjak ublumi ukaktuk kuviahukhuni Kanataup Hilakyualigiyit Ministanga Stephane Dion utiktihimayait pitkuhimayainik katitigutainik Kikiktani Tuktuit tamaliktuni ataani Umayut Tamaliktut Pikuyakyuanganit (SARA).

“NTIkut ihumaaluguiktut Ministanga Dion angikhimalimat. Hivulimi ukakhimamat, pinahuakhugit katitiklugit Kikiktani Tuktuit tamaliktuni umayunik Maymi, ihumaaluligaluagapta ilaa, pinahuaktait malikhimaimagit atugutikhainik naunaiyagiamini ilihimayut Nunavumi Nunataagutit Angigutaanut. Talvanit, apigihimayavut utiktihimalugit pitkutihimayait ovalo pivakhimalimagit,” ukakhuni Kaludjak.  

Minista Dion nalugitagaluangit nakuuyut maligutikhainik piyaagani SARAmik naunaiyautaini Nunavumi, ilaa, Nunavumi Umayuligiyit (NWMB) tuyukhimamagu titigamik titigakhimayunik maliktakhait pihimayukhat ataani Ilangani 5 NLCAmi. Tuhaktitilimata, munagiyit ikpakhak, Minista Dion ukaktuk piyuk Kikiktani Tuktuit hatja ilaulaitut Hilakyualigiyit Kanatami ukakatigitiagiagani NWMBkut.  

“Minista Dion ovalo havaktiit naalakhimalimata ovalo kuviahuktugut talvangani. Piyumayugut Hilakyualigiyit Kanatami hivunikhaini ukakatigiyakhait NWMBkut ovalo Inuit naluhuitianiamata Inuit Kauyimayatukangit,” ukaktuk Kaludjak.  

Minista Dion ukaktuklu munagiyut umayunik munagitjutait Inuit pipkaihimayut angiyunik amigaitjutainik umayut ukiuktaktumi ovalo munagiyiit paknaiyaniaktut havakatigilugit Inuit ilaukatauyunut hanayaami munagitjutikhanik paknaiyautikhainik Kikiktani Tuktuit naamainaniaktut.  
Ikpakhak tuhaktitiyut ukakhimayutlu nanuit katitikhimaitut umayut ihumaalugiyauyukhat ataani SARAmi, hivulimi pitkuhimayut. Hamna angigutihimayuk pihimayait Hilakyualigiyit Kanatami paknaiyautainik ukakatigilugit NWMBkut ovalo tuniyaami katimayigalaat Naunaiyautiat Tamiliktut Umayut Kanatami (COSEWIC) ihivgiufaagiagani nanuit amigaitjutainik. 

